
BOSHLANG‘ICH SINF “TABIIY FANLAR” DARSLARIDA PEDAGOGIK 

TEXNOLOGIYALARIDAN FOYDALANISH 

G‘.M. Sayfullayev 

 biologiya fanlari nomzodi, dotsent, Buxdu 

G. Hakimova, S. O‘ktamova, M. Qosimova, N. Ergasheva  

4-kurs BTU Buxdu   

Annotatsiya: ushbu maqolada, boshlang‘ich sinflarda tabiiy fanlarni o‘qitishda foydalaniladigan 

pedagogik texnologiyalar haqida ma’lumotlar keltirilgan.  

Tayanch tushunchalar: pedagogik texnologiya, didaktika, pedagogika, taabiatshunoslik, tajriba, 

manzarali. 

Аннотация: В этой статье изложены данные об использовании педагогической технологии на 

уроках естествознания в начальных классах.  

Ключевые слова: педагогические технология, дидактика, педагогика, природоведения, 

эксперимент, декоративные. 

Annotation: this article presents data on the use of pedagogical technology in the netural science lesson in 

elementary grades. 

Key words: pedagogical technology, didactics, pedagogy, natural history, experiment, decorative. 

Hozirgi vaqtda o‘quvchilarning idrok qilish faoliyatlar va bilimlarini tekshirish 

maqsadida Geografiya darslarida ha bir o‘quvchining o‘qishdagi mustaqilligiga va o‘quv 

axborotlarini qabul qilish hamda qayta ishlashlarini tashkil qilishga yordam beruvchi 

dasturlashtirilgan o‘qitish qo‘llaniladi. Dasturlashtirilgan o‘qitish bilimlarni egallashdagi 

harakatlarni kuzatib borishga, qaysi bo‘g‘inda uzilish bo‘lganligini, o‘qitish jarayoniga qanday 

o‘zgartirishlar kiritish kerakligini aniqlashga imkon beradi. 

Dasturlashtirilgan o‘qitish uchun: 

1) o‘quv materialini sinchiklab tahlil qilish, uni qat’iy tanlash va mantiqiy izchillikda 

taqsimlash; 

2) o‘quvchilarning idrok qilish faoliyatlariga rahbarlik qilish kerak. 

Dasturlashtirilgan o‘qitishda o‘quvchilarning o‘quv materialini egallashdagi mustaqilligi 

hamda faolligi ortib boradi: o‘rgatish jarayonini individuallashtirish imkoniyati tug‘iladi; 

o‘qituvchi va o‘quvchilar mehnatini takomillashtirishga yordam beruvchi o‘qitishning texnika 

vositalari keng qo‘llaniladi. 

Dasturlashtirilgan elementlarni tatbiq qilishda an’anaviy o‘qitishni dasturlashtirilgan 

o‘qitishga qarama-qarshi qo‘yish, yangini deb umum qabul qilingan metodlardan voz kechish 

kerak emas. Har ikkala yo‘nalish chambarchas bog‘langan bo‘lishi va bir-birini to‘ldirishi zarur. 

O‘qitish sifatini oshishiga yordam beruvchi o‘quvchilar bilimini faol nazorat qilishning yangi 

shakllarini ishlab chiqish quyi sinflardagi geografiya darsida dasturlashtirilgan elementlardan 

foydalanishning boshlanishi bo‘ldi, chunki muntazam nazoratning eski shakllari ko‘pincha dars 

https://doi.org/10.5281/zenodo.7367955
https://scholar.google.com/citationshview_op=list_works&hl=ru&hl=ru&user
https://scholar.google.com/citationshview_op=list_works&hl=ru&hl=ru&user

tuzilishini buzib, unumsiz fakt yo‘qotilishiga olib kelib, o‘qituvchilarda qiyinchiliklar tug‘dirdi. 

 Topshiriqlarni dasturlashtirish tamoyili o‘quvchilarning og‘zaki javoblarini shartli 

ifodalar — raqam yoki chiziq bo‘laklari ko‘rinishidagi javoblar bilan almashtirishdan iboratdir. 

Ularning afzalligi shundaki, ular o‘tilgan dastur materialini har bir o‘quvchi tomonidan 

odatdagi tekshirishdagiga qaraganda ko‘p hajmda o‘zlashtirish darajasini qisqa vaqt ichida 

aniqlashga imkon beradi. Tajriba bilimlarni hisobga olishning dasturlashtirilgan uslublaridan 

geografiya darslarida o‘quvchilarning idrok qilish faoliyatlarini faollashtirish maqsadida 

foydalanish maqsadga muvofiqligini ko‘rsatdi. Uning afzalligi yana shundaki, o‘quv 

materialini o‘zlashtirish darajasini hatto o‘quvchilarning o‘zlari tushuntirishdan keyin dars 

vaqtida yoki keyinroq tekshirishlari mumkin. Quyi sinflarda geografiyani o‘rganishdagi 

dasturlashtirilgan o‘qitishning qo‘llanilishi mumkin bo‘lgan variantlarini ko‘rib chiqamiz. 

I. Tezt tipidagi kartochka-topshiriqlar. 

Muayyan nomerlangan kartochkada geografiya obyektlarining (o‘simlik, hayvon va 

hokazolarning) nomlari keltiriladi o‘quvchilar javoblarida kerakli o‘simlik yoki belgining 

nomini yozmaydilar, faqat tegishli raqamni bayon qiladilar. Bilimlami matn bilan hisobga 

olishdan individual so‘rashda ham, butun sinf bilimini hisobga olishda ham foydalanish 

mumkin. Keyingi holatlarda topshiriq doskaga yozib boriladi. O‘quvchilaming javoblari butun 

sinf bilan muhokama qilinadi. Bu kichik yoshdagi maktab o‘quvchilarining ishini ma’lum 

darajada faollashtiradi. 

II. Raqamli dasturlashtirilgan topshiriqlar. 

Raqamli topshiriqlarda ish individual kartochkalar yoki tayyorlangan devoriy jadval 

bo‘yicha olib boriladi. Kartochkada topshiriq ko‘rsatiladi va javoblarga kalit beriladi. 0’quvchi 

kerakli kalitni topishi lozim. Bunday ishni bajarish natijasida o‘qituvchi 4—5 daqiqa ichida 

endigina o‘rganilgan materialni mustahkamlash maqsadida ham, uy vazifasini tekshirishda 

ham o‘quvchilar bilimini sinash imkoniyatiga ega bo‘ladi. Raqamli dasturlashtiriigan ishlar 

faqat tabiat obyektlarining tashqi belgilari haqidagi bilimlarni nazorat qilish uchungina emas, 

balki birmuncha murakkabroqlarini tekshirish uchun ham tavsiya qilinishi mumkin. Masalan, 

tabiiy xarita bo‘yicha bilimlarni aniqlovchi topshiriqlar tuzish mumkin. 

Topshiriq: 

1. Daryoning boshlanish joyi. 

2. Daryo oqimi chuqurligi. 

3. Daryoning boshqa daryoga, ko‘lga, dengizga quyiladigan joyi. 

4.  Panj va Vaxsh daryolarining quyilishidan hosil bo‘lgan daryo. 

5. Qoradaryo va Norin daryolarining qo‘shilishidan hosil bo‘lgan daryo. 

6.  Quyiladigan joyiga ega bo‘lmagan daryo. 

Manbalar: 1. Amudaryo; 2. Sirdaryo; 3. 0’zani; 4. Boshlanishi; 5. Zarafshon; 6. 

Quyiladigan joyi. 

Javoblar: 1 (4), 2 (3), 3 (6), 4 (1), 5 (2), 6 (5). 

Dasturlashtiriligan topshiriqlarning boshqa turidan ham foydalanish mumkin. 

o‘qituvchi doska yoki jadvalda, masalan, tabiiy zonalar nomlarini raqamlar bilan ko‘rsatadi. 

Keyin zonalar, shu zonalarga xos bo‘lgan jonli tabiat vakillarini sanab beradi. Doskaga 

obyektlarning nomlarini tegishli raqamli belgilar bilan  yozib berish mumkin. 

Dasturlashtirilgan didaktik kartochkalar. 

Bunday dasturlashtirilgan topshiriqlardan har xil tipdag darslar o‘tishda, shuningdek, 

o‘quvchilar bilan individual va butun sinf bilan ishlar olib borish jarayonida foydalanish 

mumkin. Topshiriqni bajarish uchun 5 daqiqa ajratiladi. Bu vaqt ichida: o‘quvchi 2-3 ta 

kartochkaga javob berishi va daftarida javoblarni raqamlar bilan ko‘rsatishi lozim. 

Dasturli kartochkalar o‘rganilgan mavzuning variantlar bo‘yicha tuziladi. Kartochkada 

savol-topshiriq va unga uchta: to‘liq va to‘g‘ri, noaniq, noto‘g‘ri javoblar beriladi. O‘quvchi 

daftariga; kartochka nomeri va qavs ichida javob nomerini yozishi kerak. Dasturlashtirilgan 

didaktik kartochkalarga misollar: 

1-kartochka. 

Nima uchun qushlar issiq o‘lkalarga uchib ketadilar? 

1. Chunki sovuq bo‘lib qoladi. 

2. Ular yeydigan ovqat yo‘q. 

3. Chunki sovuq bo‘lib qoladi va ochlik vujudga keladi. 

     To‘liq va to‘g‘ri javob (3). 

2-kartochka. 

Tuproq deb nimaga aytiladi? 

1. Tuproq bu tabiiy qazilma. 

2. Yerning yuqori, yumshoq qatlami, unda o‘simliklar ildiz otadilar 

3. Tuproq bu yerning yuqori qatlami. 

To‘liq va to‘g‘ri javob (2). 

Geografiya darslarida o‘qituvchi dasturlashtirilgan o‘qitish elementlaridan foydalana 

turib, shuni esda tutishi kerakki faoliyatning bu turida guruh bo‘lib o‘qitishdagi ketma-ketlik 

nazoratini individuallashtirib, iloji boricha ko‘proq o‘quvchilarni ishga jalb qilishi; o‘z ishining 

sifatini kuzatib borishi, o‘quvchilar yo‘l qo‘ygan xatolarni tahlil qilib guruhlashtirishi; 

dasturlashtirilgan nazoratning an’anaviy tuzilishiga kirishi kerak. 

Dasturlashtirilgan nazorat topshiriqlarini ishlashda bular o‘quvchilar bilimlarini nazorat 

qilishning xilma-xil shakllaridan biri ekanligini va amalda uyg‘unlashtirilishi kerakligini 

hisobga olish zarur. 

I- Muzyorar usuli, Klaster usuli, ”So‘z top” o‘yini, ”Mozaika”, ”To‘xtab o‘qish” 

usuli, ”Zanjir” usuli.    

Bu usulni birinchi dars yoki yangi bo‘limni boshlash oldidan o‘tkazish maqsadga 

muvofiq. O‘qituvchi navbatdagi o‘tiladigan bo‘lim yuzasidan qisqacha ma’lumot beradi. 

Masalan, ”O‘lkamizda kuz” bo‘limida o‘quvchi yil fasllari, paxta tyerimi, ijtimoiy 

foydali mehnat, kuzgi o‘simliklar, hasharotlar hayoti haqida umumiy tushunchalar berib o‘tadi. 

Bu haqda o‘quvchilar ham o‘z fikrlarini bayon etadilar. Masalan: 

Mening ismim Shuhrat. Menga kuz fasli yoqadi. Chunki kuzda barcha kuzgi mevalar pishadi, 

“Hosil bayrami”ni nishonlaymiz, ota-onamga qovun-tarvuz yig‘ishda yordam beraman. Men katta 

bo‘lganimda juda chiroyli bog‘ yarataman. Bog‘imda shirin-shakar mevali daraxtlar ko‘p bo‘ladi. 

Mening ismim Komila. Men kuz faslini yaxshi ko‘raman. Chunki daraxt barglari juda chiroyli 

rangda tovlanadi. Dalalarda oppoq paxtalar ochiladi. Paxtadan chiroyli yostiqchalar tikish mumkin. Men 

kelajakda tikuvchi bo‘lmoqchiman. 

Har bir o‘quvchi shu tarzda o‘zi hamda tabiatga daxldorlik haqida so‘zlaydi. Bu usul 

o‘quvchilarni mustaqil fikr yuritishga, og‘zaki nutqini o‘stirishga yordam beradi. 

“So‘z top” o‘yini. Bu metoddan darsning hamma qismlarida foydalanish mumkin. 

O‘qituvchi qushlar, hayvonlar, meva, sabzavotlar haqida bir so‘z aytadi, o‘quvchilar davom 

ettiradilar. O‘qituvchi boshlagan so‘z qaysi harf bilan tugasa, o‘quvchi shu harfdan boshlangan 

so‘zni aytishi kerak. 

Masalan: tulki — ilon — ninachi — it — tiprati-kan — nortuya — yalqov (panda) — ayiq 

— qarg‘a — ari va hokazo. 

Bu usul o‘quvchilarni tezkorlik bilan fikr yuritib, javob berishga hamda xotirasini 

mustahkamlashga yordam beradi. 

“Klaster” usuli. Bu usul o‘quvchiga berilgan mavzu bo‘yicha erkin o‘ylash va fikrlarini 

bemalol bayon etish uchun sharoit yaratadi. Bu usulda o‘quvchi nimani o‘ylagan bo‘lsa, shuni 

aytadi va yozadi. Yozilgan fikrlar to‘g‘ri yoki noto‘g‘ri bo‘lishidan qat’i nazar, muhokama 

qilinmaydi va belgilangan vaqtgacha davom etadi. Bu sinfning har bir o‘quvchisi tomonidan 

ilgari surilayotgan g‘oyalarni uyg‘unlashtirib, ular o‘rtasidagi aloqalarni yanada 

mustahkamlash imkoniyatini yaratadi. “Klaster” usuli yangi mavzuni boshlashdan avval 

o‘quvchini darsga qiziqtirib, shu mavzu bo‘yicha oldin egallagan bilimlarini aniqlash 

maqsadida hamda o‘tilgan mavzuni mustahkamlash uchun o‘tkaziladi. Masalan, 

“O‘lkamizdagi uy va yovvoyi hayvonlar” mavzusi. 

“Mozaika”, ya’ni mayda bo‘laklardan yaxlit ko‘rinishni hosil qilish. Bunda qushlar, 

hayvonlar, daraxtlar, mevalarning rasmlari bo‘laklarga bo‘linib, har bir guruhga alohida 

tarqatiladi. Guruhlarning qatnashchilari bo‘lakchalarni bir butun ko‘rinishga keltiradilar. 

Guruh sardorlari yaxlit holga kelgan hayvon, meva yoki daraxt haqida gapirib beradilar. 

“To‘xtab o‘qish” usuli. O‘qituvchi matn bilan tanishtirish jarayonida bir necha marta 

to‘xtab, o‘quvchilarga savollar bilan murojaat qiladi. Savollar aynan matnga tegishli bo‘lishi 

zarur. Yoki o‘quvchi matn o‘qish jarayonida to‘xtatilib, nima haqida o‘qiganligi so‘raladi. Bu 

usul orqali o‘quvchilarning diqqati jamlanadi, mustaqil fikrlash ko‘nikmalari shakllanadi. 

“Zanjir” usuli. Bu usulni she’r, topishmoq, maqollar berilgan darslarda qo‘llash 

maqsadga mu-vofiqdir. O‘quvchilar tartib bilan ketma-ket berilgan she’r misrasi yoki 

topishmoq qatorini aytadilar. Bu usul qo‘llanganda o‘quvchi uyalib qolmasligi uchun berilgan 

she’r, maqol, topishmoqni yod olishga majbur bo‘ladi. 

III Reja. “Rasmli rebus” o‘yini, “Rasmli rebus” o‘yini, BBB (bilardim, bildim, 

bilmoqchiman) o‘yini, BBB (bilardim, bildim, bilmoqchiman) o‘yini, “Enyerjaynyer” o‘yini,  

“O‘z guruhingni top” o‘yini. 

“Kim tez bajaradi” o‘yini. O‘quvchilar uch guru liga bo‘linadilar. Har bir guruhga 5 

tadan hayvonlar yoki qushlar rasmlari teskari qilib beriladi. Belgilangan vaqt ichida (1-2 

daqiqada) o‘quvchilar hayvon yoki qushlarni yovvoyi yoki uy hayvonlari Ifiiruhlariga 

ajratadilar. Topishmoqni birinchi bo‘lib xatosiz bajargan guruh g‘olib hisoblanadi. 

BBB (bilardim, bildim, bilmoqchiman) o‘yini. 

Bu o‘yinni “Suv — hayot manbayi”, “Gigiyena – ozodalik kabi mavzularni o‘tgandan 

so‘ng o‘y-nash mumkin. O‘quvchilar uch guruhga bo‘linadilar. Uchta guruhga ham jadval 

beriladi. Uch ustundan iborat bo‘lgan jadvalning birinchi ustuniga mustaqil tarzda suv haqida 

bilganlarini yozish tavsiya etiladi. Ikkinchi ustunga dars davomida hamda darslikdan bllib 

olgan bilimlarini yozadilar. 

Uchinchi ustunga esa imkon qadar bugungi kun tulabi, muammolar, bilishi zarur 

bilimlar haqida yozadilar. 

Masalan: 

Bilardim Bildim Bilmoqchiman 

Itmigsiz Hidsiz Zararlanish mumkinmi? 

Tiniq Bug‘-par  

Suyuq Muz-qattiq Suvsizlikka chidash mumkinmi? 

Ichiladi Havo bor  

Yuviniladi Qum bor O‘zbekistonda daryolar ko‘pmi? 

Loyqa Shaklsiz  

“Enyerjaynyer” o‘yini. Bu o‘yindan “Ob-havo”, “Qish”, “Yil fasllari” kabi mavzular 

o‘tilganda foydalanish mumkin. O‘quvchilar doira shaklida turib oladilar. O‘qituvchi o‘rtada 

qo‘l harakati orqali tabiat hodisalarini avval sekin, so‘ng tezlashgan holatda ko‘rsatadi. 

O‘quvchilar soat mili bo‘ylab ushbu harakatlarni so‘zsiz davom ettiradilar. 

1. Shamol (qo‘llar bir-biriga sekin ishqalanadi, so‘ng bu harakat tezlashadi). 

2. Yomg‘ir (qo‘llar qarsillatiladi). 

3. Jala (qo‘llar chirmashtirilib, yelkalarga uriladi). 

4. Do‘l (tizzalarga shapatilab uriladi). 

Harakat asta-sekin teskarisiga qaytariladi. 

  



632 

Foydalanilgan adabiyotlar ro‘yxati: 
1. Nuriddinova M.I. “Tabiatshunoslikni o‘qitish metodikasi”. – Toshkent. 2005 y. 
2. Sayfullaev G.M. Tabiatshunosllik darslarida sinfdan tashqari ishlarni tashkil etish. 

O‘quv qo‘llanma. – Buxoro. 2020.  
3. Sayfullaev G.M. Biologiya promislovix xishnix vidov rib, Nizovya basseyna reki 

Zarafshan. – Buxara. 2020. 
4. Sayfullaev G., Alimova L., Ollokova U. Formation of environmental knowledge in 

pupils of second class in the lessons the world around us //Bridge to science: research works. – 
2019. – С. 206-208. 

5. Sayfullayev G. Methods of teaching younger students the ability to solve cognitive 
tasks of environmental protection //ЦЕНТР НАУЧНЫХ ПУБЛИКАЦИЙ (buxdu. uz). – 2021. – 
Т. 5. – №. 5. 

ONA TILI VA O‘QISH SAVODXONLIGI DARSIDA BOSHLANG‘ICH SINF 
O‘QUVCHILARINING LINGVISTIK KOMPETENSIYALARINI 

SHAKLLANTIRISH METODIKASI 

Latipova Shahrinoz Bobirovna 

BuxDPI magistranti 

Anotatsiya: boshlang‘ich sinf o‘quvchilarida tovush, unli va undosh, bog‘in tushunchalariga nisbatan 
lingvistik kompetensiyalarni shakllantirish, va bugungi kunda bu kompetensiyalarda foydalana olish masalalari 
maqolada yoritilgan. 

Kalit so‘zlar: tovush, unli, undosh, bo‘g‘in, kompetensiya, talaffuz, ovoz, shovqin, moslashuvchanlik, 
ko‘nikma, malaka. 

Bugungi tez va o‘zgaruvchan hamda axborot-kommunikatsiya texnologiyalari 
rivojlangan davrda yosh avlodni yuksak ma’naviyatli va intellektual rivojlangan shaxs qilib 
tarbiyalash davlat siyosatining ustuvor yo‘nalishlaridan biri hisoblanadi. 

XXI asrda dunyoning rivojlangan davlatlarida ta’lim mazmunini modernizatsiya 
qilishning asosiy yo‘nalishlaridan biri sifatida ta’limda kompetensiyaviy yondashuvni joriy 
etish masalasiga asosiy e’tibor qaratilmoqda. Yildan yilga ta’lim sifatimiz takomillashtirilib 
borilyabdi. Bunda eng asosiy bo‘g‘in esa boshlang‘ich sinf davridir. 1-sinfga qadam qo‘ygan 
o‘quvchiga alifbe kitobi berilishi bilan ularga maktab, dars, tabiat va artof muhitga oid 
tushunchalar beriladi. Bu davr bolalarda maktabga moslashuvchanlikni ta’minlaydi. Shundan 
so‘ng alifbe davri boshlanadi, ya’ni tovushlar va harflar, bo‘g‘inlar tushunchalari 
shakllantirishga qadam qo‘yiladi.  

 Bolalarda, avvalo, tovush va harf tushunchalarining farqini tushintirishimiz kerak. 
Kichik yoshdagi bolalr uchun tovush murakkab tushuncha bo‘lgani uchun boshlang‘ich 
sinflarda unga ta’rif  berilmaydi. Shunga qaramay, bolalarda tovush haqida to‘g‘ri ilmiy 
tasavvur, amaliy mashqlar yordamida hosil qilinadi. Bunda yetakchi usul so‘zdagi 
tovushlarning talaffuzi va tovushlarning tarkibiga bog‘liqligini kuzatish hisoblanadi. Tovush 
haqidagi tasavvurni o‘quvchilarda bir unli va bir undosh bilan farqlanadigan soda so‘zlar bilan 
shakllantirish mumkin. Masalan: aka, uka, opa, ona, gul kabi so‘zlar o‘quvchilarda tovush 
haqidagi tasavvurni o‘rgatishda juda qo‘l keladi. Harf – tovushning yozuvdagi ifodasidir. 
Harfni biz o‘qiy olamiz va ko‘ra olamiz. Tovushni esa eshita olamiz va ko‘ra olamiz. Keyingi 
qadam unli va undosh tovushlar tushunchalarini o‘quvchilarda farqlay olish 
kompetensiyalarini shakllantirish. Alifbe kitobida so‘zlardagi unli va undosh tovushlar qizil va 
ko‘k ranglar bilan ko‘rsatilgan.  Unli tovushlar – og‘iz  bo‘shlig‘ida hech qanday to‘siqqa 
uchramaydi, faqat ovozdan iborat (ya’ni unlilarni xohlagancha cho‘za olamiz) va bo‘g‘in hosil 
qila oladi. Undosh tovushlar esa og‘iz bo‘shlig‘ida to‘siqqa uchraydi, ovoz va shovqindan 
iborat va bog‘in hosil qilish xususiyatiga ega emas. O‘quvchilar bu belgilarni yodlab olishlariga 
yo‘l qo‘ymaslik, aksincha, 1-sinfdanoq bolalarda tovushni talaffuz qilganda, ovoz yoki shovqin 
eshitilganda nutq a’zolarining vaziyatini kuzatish ko‘nikmasini o‘stirib borish lozim. Bunday 

